1. GERIOTUTA AZIKUZO AYIKOSI RI

1) Ifini:

‘Ba ka azi nga, sawa azi ma vutia ‘ba ande ra dika ‘ba mu avali. Uganda-a, ‘ba kukini azi
tua ku a’dusiku otukini yi o’du yini azi ngazu kurini ku. Mi di isu ne kini ‘ba eyi azi nga de eli
avalizuri ca ‘bo. Uganda-a, agu ma eli ka ca 55 ‘bo, le ma ku azi ra, ma mu avali. ‘Ba azi ‘diyi
azi ku drioru azita vusi (de nga eli azi kuzuri cani nga ku) kaniku e’yo azini fe yi azi ku ni ( ‘ba

ka ‘ba dro aziarisi, azo kaniku aco ka azi oga minisi ri si)

‘Ba karakara yi pee azi kuzu de eyi me eli azi kuzuri ca’bo yini ecozu robia gamete veleri isuzu
kaniku orodri azi gamete pala kuri isuzu. Robia kaniku orodri ‘di ni inga robia mini ebi ‘ba
mbavusiri mi azakozu droziri ma alea.

Agupim Oku m ‘Ba dezam ‘Ba odem ‘Ba calua m ‘Ba tawunia m ‘Ba azi ngapi gamete be m

‘Ba azi ngapi yisi ‘diyim

2) Mi otu mi edri mini azi kuzuri ni
Le ‘ba dria ma otu ima edri drozi | ni azi kuzuri drioru. Eri orodriru mini mivele tambaza drozi
ri ma aje olazu tualu ‘ba mini ati ‘diyi veleri ‘be. Ani, le i’ba robia azi kala dika i’ba aziri azi

ngazu, drozi mi azakozu.

Agupim Okum ‘Badezam ‘Ba odem ‘Ba calua m ’Ba tawuniam ’‘Ba azi ngapi gamete be m

‘Ba azi ngapi yisi ‘diyim

3) lka azi nga gamete be, mi nga orodri isu ika azi ku ‘boria

‘Ba azi nga’ba gamete be (Ecetasi aku ambua kaniku distrikitia, arojo gamete veleri le,
sukulu gamete veleria ri le vini amuti gamete ni ageyi tema veleri le) ‘diyi ‘ba kini robia kala
mba vusi ku. Mima eli ka ca ‘bo, ika azi ku ‘bo, gamete ni nga mini robia fe mba vusi, eli 15
‘di pi. Le mi ofi karatasi orodri ‘di isuzuri kilili dika mi avi waraga mini andra azi e’dozuri ku.
Mivele ‘ba akua ‘diyi ecoki vini robia ‘di isu ika dra ‘bo ria_Kaki waraga mini andra azi
e’dozuri ece Ministry azi vele ri dri ra ria.

Agupim Okum ‘Ba dezam ‘Ba odem ‘Ba calua m ’Ba tawuniam ’‘Ba azi ngapi gamete be m

‘Ba azi ngapi yisi ‘diyim

4) lka azi nga gamete be ku, robia ‘bani ebi ‘ba mini azi pariarisi NSSF a ri ni nga mi

azako sawa mini dezu ‘bo ria ra.



lka azi nga amuti gamete ma pala ri ma alea ku, ‘ba nga mi musara ma dri li a esele tau
turualu ma dria (5%), dika mivele amuti ni mini mi musara ma dria ‘ba esele mudri turualu
madria (10%) amuti robia tambapi NSSF ru ria mba vusi. Le mima ai mivele otita ecepi kini

amuti ni mivele robia ‘ba amuti oru leru‘di ‘be ra ri cici. Amuti NSSF ni ri ni nga mini mivele

robia fe:

° De mi ande azi si ‘bo mi eli ka ca 55 ‘bo kaniku

° lka drile onzi isu,ika eco azi nga dika ku kaniku

° lka ovu azoru onzi azo ekile ondrindriale vini cancer le “diyi be ria

Agupim Okum ‘Ba dezam ‘Ba odem ‘Ba calua m ‘Ba tawuniaw’ Ba azi ngapi gamete be m

‘Ba azi ngapi yisi ‘diyim

5) Izi ‘ba mini azi fepi ‘diyi ma tia kani yi ‘dale robia ‘baria mini kala ra yari

Otuta amuti ndundu ni robia ’bazu kala yivele ‘ba azi nga’ba ‘diyi ni amuti NSSF veleri ‘be ri
ni ci. Otuta “dileri ma alea, ‘ba azi fepi ‘diyi robia ‘ba kala ‘ba yini azi ngapi ‘diyi ma azakozu
drozi. Uganda-a “dia, otuta “dile ‘diyi were te robia ‘dilerini ‘bama azako angiri, ‘ba ka azi ku
‘boria.

Agupim Okuwm‘ Ba dezam ‘° Ba odem ‘ Ba calua w’' Ba tawuniaw’ Ba azi ngapi gamete be m

‘Ba azi ngapi yisi ‘diyim

6) lka e’yo ada ece, mi akuni nga orodri mini azi ngazuri isu ra

lka ebi azi nga gamete be, ika azi ku ‘bo, ‘ba mi ofe mba vusi. Mi nga robia ‘di ayu ewu mi eli
ni cazu angiri ‘bo ria kaniku ika aco ra. lka vini dra ra, mivile akuni nga orodrini isu ra. Le di
mi ece e’yo adari ‘bani ecozu mivele orodri fezu ‘ba kilili ‘diyini. Le vini mivele wa’di kaniku
‘ba akua ‘diyi ma niki geri yini ngazu robia ‘di isuzuri ra.

Agupi m Oku m ‘Ba dezam ‘Ba odem ‘Ba calua w’'Ba tawuniaw’Ba azi ngapi gamete be m ‘Ba azi

ngapi yisi ‘diyim

7) Mi ayu robia ‘bani ofe miniri onduasi

lka tro nga robia isu azi ma vutia ra ti, le mi otuta robia isuzu kalani ma ovu ci. Mi nga robia
‘di ayu ‘bani ofe miniri erezu. Ecetasi mini azi ngaria, izi dukani ti kaniku ije anyapa. lka robia
isu azi vutia, mi nga orodri isu dukani alea kaniku anyapa alea ‘bani ofe miniri ma dria.

Agupim Oku m ‘ Ba dezam ‘ Ba odem ‘ Ba calua w’ Ba tawuniam ’Ba azi ngapi gamete be m

‘Ba azi ngapi yisi ‘diyim

8) Mi e’do otuta otu dee ni sawa ‘disi

Le mi e’do mivele musara kaniku robia mini isu azi alea ri dika I’ba aziri ma nga azi mini, mini
ecozu robia isuzu azi ri ma kala. Gamete ka mi ofe azi vutia, eri nga ovu robia mini isu kala ri
ma eree ru. lka azi nga gamete be ku, robia mini isu kala ri ni nga mi azako ra. Le inira kini:
Robia mini isu azi vutia geri gamete vusi kaniku NSSF vusi ri cani mi azakozu vini afa mini le

‘diyi ‘yezu ewule ewule ku.



TELLER

Agupim Oku m ‘Ba dezam ‘ Ba odem ‘Ba calua w’ Ba tawuniaw’ Ba azi ngapi gamete be m ‘ Ba

azi ngapi yisi ‘diyim



2. GERIE'YO ADARI ‘YEZO Rl

e Mi oja mirobia tambaza robia esuleri ru

I’du eli angiri robia ma tambazo azi kuzu, te denga po’di iku azi ku, le mima pe geri ala mi ni
ecozu mi robia tambaza ojazu robia ru. Mi ondageri azi robia esuzu rini mi otu kilili mini
ecozu robia esuzu o’du oko mini azi kuzo risi.

° Mi ofe mi mari woro

Mi ofe mariyi mbeleru ika ecora ria — adanisi denga po’di iku azi kuru. Ecozo mi azakozu mari
ofezo mbele, le mima ofe orodri mini eco esule werea ndeni.

e Mi oti mi robia mini esule emba alualusi ri
Mi o’bi kalafe mini nga esu emba alualuvu siri.Engazu mi robia tambaza alea, orodri
gavumente vu ria azini ofeta robia dri mini esu azi kuza vutia ri.

e Mi ede otita robia mini ayuleri dri

Mi ofu aje mini nga leleri ika azi kuria — ini eco drifu mi ma robia emba alualuvu siri be rari.
Ka eco ku yani, le mima nda geri aziyi ecozurobia tambazu drile, eli afa ayule ‘dii ma azira
kanikumi otumi robia mini azi kuria. Le mima ne edri azi kuzo rini nga ovu ngoniari vini
eringa aje nya si yari.

e Mi andri afa tambaza fepi mini ‘dii ma pamvu

Mini caria de tialeru, afa mini le tambaza dri ‘diinga ru oja rale.Ecetasimari vini ‘ba mini
eima azakole ‘diyi ka ovu were, mi ecotambaza edri vuri le angiri ku.Te azo ka mi obi
ambamba yaani,mi eco tambaza azo onziri dri kaniku tambaza sawa ezu siri dri ‘yi lera. Le mima
ovu tambaza angiri be.

e Mi andri mima e’yo azile ri azini okpo azingaza ‘ba e’yo lipi ridri ri ma pamvu.

lka ‘ye mu azi ku yaani, mima e’yo azile rieco i ojaara kaniku ru otu dika ewu drilea ria.
Minie’yo azileri ‘bazu azingazaru, ewu veleria riokporuafa midri ‘dii ni ru awazumini lele rile,
vini mi drataa nganie’yo duwani dri azininziza driceza be ri ejizo aku midriri ma alea ku.

e Mi adri eyo onzi ‘yepiru mibe ri ma pamvu

Mi ni cazu de ma tia leruria, le eyo onzi ‘yepiru mi be ri ma ojaru ra vini ma esi elea. Mi

ma robia tambaza orodriru ri ma e’da ojataa “di ‘yi. Ika ovu eli kalidri be yaani, mi eli

mini ecozu aazu ri 40. Mi asisile ma ovu afa orodriru ni sizu. Woko azirisi, agu ‘bani ofee

azi kupi ‘bori econi ca eli 40 ku. Mi asisile rirobia tambazo.

3.

INI E'YO OTITA AZINGAZA KUZA MADRIA
NGOPI YA?

AVITA ZITA RURI —=KIRIKIRISI I’DU Al KILILI RI 1!

1.

Afa ‘di ma eselea gavumente ma azi’ba ni esule ri ngo i ya?

L] A) Woko nyaku ni [_1B) O’bi ofezo mba alualusi elimbaza dria [_] C) Robia kalafe
ofele pi 1,000,000 /= ri

L] A)
[]B)
L] c)

10
L] A)

[1B)
L ¢

Robia mini tambale ongulumuomvele NSSF ria ri ‘ba nga ofee midri mi eli ni

Ccazo.....ria.
50 [1B) 60 ] c)s5

A’di ni nga orodri esu mavile robia ofele mbaza aleari esu ni aka dra te?
A) Familia L] B) Agiyi L] C) ‘Ba ciri

Mima musara ‘bani nga ofe ongulumu omvele NSSF driri ‘ba nze si ya?
2/100
5/100
7/100

Azini agu mini azi fepirini robia ofe mba alualusi ongulumu omvele NSSF dri ri si
ya?

10/100

15/100

20/100



4. 1SI MIMA OTITA AZIKUZORIDRI MISI CENI

ESELE 1: ROBIA AYULE ‘DIl

Sawa mani ovuzo mbaza ru ria (mba alualusi, eli alu ma nusu alualusi, eli alualusi) robia
ayule “dii nga ovu:

(E’yvo mi egazori: I’ba midria robia ayule dika eli mbaza vu risi ‘dii te vini mi eco robia ayuzo
wereru e’yo azi yisi sawa mini ovuzo azi ngaza alea ku risi.)

ESELE 2: ROBIA ESULE RI

Sawa mani ovuzo mbazaru ria (mba alualusi, eli ma nusu alualusi, eli alualusi) robia esule “dii
nga ovu:

‘Dii nga ovu geri mani robia esuzo sawa mani azi ngaza kuzo ‘boria:

ESELE 3: ROBIA MANI ESULERI CA ROBIA MANI AYULERI NI RA
YA?

Ka ovu ku, aluri 1.Mi oli mima robia ayuzayi vile:

Kaniku 2.Mi esu geri robia esuzo dika ‘dii (ecetasi azingaza kalasi ria, ife mi aku
pangisaru,imu aku aje were ria...):



